
Константин Иванова 

 

Нарспие – сывлӑма, 

Сетнере – ҫулӑма 

Хӑш чӑваш, хӑш чӑваш ан пӗлейтӗр! 

Хӑш ӑс-хал, хӑш чӗре 

(Эй, элекҫӗ, чӗтре!) 

Вӗсене юп курса ан илентӗр? 

 

Малтанхи вӑштӑр ҫил, 

Шанӑҫа чӗртнӗ ҫил. 

Ҫӗн чӑваш килес палӑрӑм – шуҫӑм. 

Эсӗ ман киленӳ, 

Эсӗ ман тӗлӗнӳ... 

Ҫутӑ-ҫутӑ ӑсна – тайма пуҫӑм! 

Пӗр вун ҫичӗ ҫултах 

«Нарспи» евӗр ахах 

Парнеленӗ ҫынна кам илтейнӗ? 

Ҫамани ӑнсӑртран 

Ӑшӑ пулнӑ пулсан 

Мӗн кӑна-ши хӑвармӑттӑн, гени?! 

Мускавра, Киевра, Хусанта, Ӗпхӳре... 

Янӑран халь сатуррӑн эс, чӗррӗн. 

Парижра, Мадридра, 

Каирта, Лондонра... Вӑхӑт ҫитӗ – 

              таҫта та ак кӗрлӗн! 

 

Нарспие – сывлӑма, 

Сетнере – ҫулӑма 

Пӗр курсассӑн манаймӗ ҫын урӑх... 

Сан сӑваплӑ ятна, 

Иксӗлми хӑватна 

Сӗртӗнеймӗ нихҫан нимле тутӑх! 

